
REPUBLIKA E KOSOVËS / REPUBLIKA KOSOVA 

                                                                                                                                 

PN.II.nr.5/2021 

                                                                                                                                                         

             GJYKATA SUPREME E KOSOVËS - kolegji  i përbërë nga gjyqtarët Mejreme Memaj   

kryetare e kolegjit, Valdete Daka dhe Agim Maliqi, anëtarë, me bashkëpunëtorin profesional 

Sherif Krasniqi procesmbajtëse, në çështjen penale ndaj të akuzuarve: Gj. K.  për shkak të veprës 

penale organizimi i skemave piramidale dhe bixhozi i paligjshëm nga neni 300 par.3, veprat penale 

detyrim nga neni 340 par.2 , fajde nga neni 343 par.3 në bashkim real e në bashkëkryerje nga neni 

31 si dhe veprën penale mbajtja në pronësi, kontroll apo posedim të pa autorizuar të armëve nga 

neni 374 par.1 i  Kodit Penal të Republikës së Kosovës (KPRK), të akuzuarit B. B. e K. K., për 

shkak të veprave penale detyrimi nga neni nga neni 340 par.2 , veprës penale  fajde nga neni 343 

par.3 në bashkim real e në bashkëkryerje nga neni 31 si dhe veprën penale mbajtje në pronësi, 

kontroll apo posedim të pa autorizuar të armëve nga neni 374 par.1i KPRK-së dhe B. O. për shkak 

të veprës penale detyrimi nga neni 267 par.2 i KPRK-së duke vendosur lidhur me ankesën e 

mbrojtësit Gj. K. av. Orhan Rekathati, B. B. av.Visar Haxhibeqiri, K. K. av. Ndrecë Dodaj dhe B. 

O. av. Hazer Susuri,  ushtruar kundër aktgjykimit të Gjykatës së Apelit Departamenti Special APS 

nr.43/2021 datë 26.02.2021, në seancën e kolegjit të mbajtur me datën 28.04.2021 morri ketë:  

 

                                                        A  K  T  V  E  N  D  I  M 

          

Hidhet si e pa lejuar ankesa e mbrojtësit të akuzuar Gj. K., B. B., K. K. dhe B. O. ushtruar 

kundër aktvendimit të Gjykatës së Apelit të Kosovës APS.nr.43/2021 të datës 26.02.2021.  

 

                                                             A r s y e t i m 

Gjykata e Apelit të Kosovës-Departamenti Special, me rastin e shqyrtimit të ankesës së    

prokurorit të Prokurorisë Speciale ushtruar kundër aktgjykimit të Gjykatës Themelore  në Prizren 

Departamenti për Krime të rënda  PKR.nr.76/18 dt.24.05.2019 e ka aprovuar pjesërisht ankesën e 

Prokurorisë Speciale, ashtu që ka ndryshuar aktgjykimin e gjykatës së shkallës së parë në pikën I 

, ku të akuzuarin  Gj. K. e kishte liruar nga akuza për  veprën penale  të pjesëmarrjes apo 

organizimit në grupin e organizuar kriminal lidhur me veprat penale të detyrimit dhe fajde, ndërsa 

ishin dënuar vetëm për veprën penale të organizimit të skemave piramidale apo lojërave të bigjozit 

me ç`rast ndaj tij kishte shqiptuar dënim me burgim në kohëzgjatje prej dy(2) vite e pesë(5) muaj, 

të akuzuarit K. K.  dhe B. B., gjykata i kishte liruar nga vepra penale e pjesëmarrjes apo organizimit 

në grupin e organizuar kriminal lidhur me veprat penale të detyrimit dhe fajde , mirë po të njëjtit i 

ka shpallur fajtor për veprat penale bazë , detyrim dhe fajde nga neni 267 par.2 dhe 343 par.3, 

ashtu që të akuzuarin B. B., e ka dënuar me dënim me burgim në kohëzgjatje  prej  dy (2) vite e 

pesë(5) muaj, ndërsa të akuzuarin K. K., e ka dënuar me dënim me burgim në kohëzgjatje prej 

tri(3) vite si dhe të akuzuarin B. O.,  për veprën penale  të detyrimit nga neni 267 par.2, i ka 

shqiptuar dënim me burgim  në kohëzgjatje prej dy (2) vite e pesë (5) muaj. 

 

Gjykata e Apelit të Kosovës, me aprovimin e ankesë së prokurorit të Prokurisë Speciale, 

me aktgjykimin ARS.nr 43/2020 të datës 26.02.2021,të akuzuarit cekur si më lartë i ka shpallur 

fajtor dhe i ka dënuar me dënim unik si në vijim: të akuzuarin K. K., me dënim unik me burgim  

në kohëzgjatje prej pesë(5) vite  dhe dënim me gjobë në lartësi prej 25.000 €, të akuzuarin Gj. K., 

me dënim unik me burgim  në kohëzgjatje prej pesë (5) vite e gjashtë(6) muaj dhe dënim me gjobë 

në lartësi prej 15.000 €, të akuzuarin B. B., me dënim unik me burgim në kohëzgjatje prej pesë(5) 

vite dhe dënim me gjobë në lartësi prej 25.000 € dhe të akuzuarin B. O., për veprën penale detyrimi 

nga neni 267 par.2i KPRK-së , për të cilën është shpallur fajtor , ndryshohet aktgjykimi vetëm për 

sa i përket  vendimit për dënim dhe të njëjtit i ka shqiptuar dënim me burgim në kohëzgjatje  prej  

pesë(5) viteve. 

 

Gjykata e Apelit po në të njëjtën datë bazuar në dispozitën e nenit 403 par.3 dhe nenit 367 

par.2 të KPPRK-së, ka  nxjerr aktvendim të veçantë ndaj të akuzuarve Gj. K., B. B. , K. K. dhe B. 

O., për caktimin e paraburgimit i cili do t`u llogaritet nga data e arrestimit dhe jo më gjatë se 

dënimet e shqiptuara  me aktgjykim. 

Kundër vendimit të Gjykatës së Apelit ankesë kanë ushtruar:  

- Mbrojtësi i të akuzuarit Gj. K.,  av. Orhan Rekathati nga ..., për shkak të shkeljeve esenciale 

të dispozitave të procedurës Penale, vërtetimit të gabuar dhe jo të plotë të gjendjes faktike dhe për 

shkak aplikimit të gabuar të drejtës materiale me propozim që Gjykata Supreme e Kosovës  të 

ndryshoj  aktvendimin  e ankimuar dhe të heq masën e caktuar të paraburgimit. 

 

- Mbrojtësi i të akuzuarit B. B. av. Visar Haxhibeqiri nga ..., për shkak të shkeljes së 

dispozitave të procedurës penale dhe dispozitave të Kushtetutës së Republikës së Kosovës, me 

propozim që Gjykata Supreme e Kosovës, ankesën t`a aprovoj si të bazuar, ta ndryshoj 

aktvendimin e ankimuar duke hequr masën e paraburgimit apo të akuzuarit t`i caktoj ndonjë masë 

tjetër alternative më të butë. 

 

- Mbrojtësi i të akuzuarit K.K.  av. Ndrecë Doda  nga ... , për shkak të shkeljes së dispozitave 

të procedurës penale të KPPRK-së, me propozim që ankesa të miratohet si e bazuar dhe të anulohet 

aktvendimi i ankimuar, ashtu që i akuzuari të lirohet për t`u mbrojtur në liri. 

 

- Mbrojtësi i të akuzuarit B. O. av. Hazër Susuri  nga ..., për shkak të shkeljes së dispozitave 

të procedurës penale  lidhur me caktimin e paraburgimit si dhe dispozitat e Kushtetutës së 

Republikës së Kosovës, me propozim që Gjykata Supreme  e Kosovës në Prishtinë ankesën e 

ushtruar kundër vendimit të ankimuar t`a aprovoj  duke e hudh aktvendimin për caktimin e 

paraburgimit nga se i akuzuari është në cilësi të dënuarit ashtu që të dënuarin t`a liroj nga vuajtja 

e paraburgimit. 

 

Prokurori i Shtetit, me parashtresën PPA.nr.7/2021 datë 23.04.2021, ka propozuar që 

ankesat  e  mbrojtësve  të akuzuarve të refuzohen si të pabazuara.  

 

Gjykata Supreme e Kosovës në seancën e kolegjit shqyrtoi shkresat e lëndës, vlerësoi 

pretendimet në ankesa  dhe gjeti se: 

 

Ankesat   e mbrojtësve të akuzuarve   janë të pa lejuara.  

Me dispozitën e nenit 403 të KPPRK-së  theksohet se kur për shkak të ndryshimit të 

aktgjykimit të gjykatës themelore ka arsye për caktimin ose heqjen e paraburgimit. Për këtë 

Gjykata e Apelit merr aktvendim të posaqëm. Kundër këtij aktvendimi të posaqëm nuk lejohet 

ankesë.  

Bazuar në dispozitën e lartë cekur ankesa nuk është e lejuar, andaj edhe u vendos si në 

dispozitiv të aktvendimit. 

 

            Nga arsyet e cekura më lartë, e në pajtim me dispozitën e nenit 400 të KPPRK-së është 

vendosur si në dispozitiv të aktvendimit. 

 

GJYKATA SUPREME E KOSOVËS - PRISHTINË 

PN.nr.II-5/2021, më 28.04.2021 

 

Procesmbajtës,                                                                                                Kryetarja e kolegjit, 

 Sherif Krasniqi                                   Mejreme Memaj 

 

     


